TRABALLO TITORÍA/ASAMBLEA

PROGRAMACIÓN OUTUBRO 2008 

1ª semana: Fórmulas de cortesía

Ola, bos días.

Ata logo

Grazas

Por favor.

Pódese?

Perdón.

Obxectivos: Reparar nas distintas fórmulas de cortesía máis frecuentes no medio escolar.

Propostas de traballo:

1-Escenifícanse situacións para o uso de cada unha das fórmulas de cortesía propostas.

2-Elaboración dun pequeno mural onde se recollan (ver ideas na revista de Maestra de Primaria nº50 que está na sala do profesorado)

2ª semana: Xogo de presentación.

Obxectivos: - Facer conscientes algúns aspectos de nós mesmos.

- Coñecer algo máis dos nosos compañeiros de clase e dos nosos mestres.

1-Cada un e sen que o vexan os demais completan cada globo con 3 elementos. Deberemos dar ideas para que non só poñan cousas materiais: “Gústame...” aí haberá que pensar, ademais de que cousa nos pode gustar, en que nos gusta facer e que nos gusta sentir,; (deste xeito poden aparecer enunciados do estilo “Gústame a natación sincronizada, non me gustan os debuxos Disney, ...” , propostas máis interesantes para debater despois que se só poñen “Gústame o chocolate, non me gusta a leituga,...”) “Teño...” ademais de algo material que teñamos, tamén anotaremos que sensacións temos, de que teño ganas a miúdo, de que teño medo,...(“Teño ganas de ser maior , teño medo dos vampiros, teño sono todas as mañás,...”); “sei...” , “non sei” aquí invitaremos a poñer o que sabemos facer e o que non (sei nadar, non sei patinar sobre xeo,...) o que podemos aproveitar para evidenciar as nosas coincidencias e diferenzas.

É conveniente que o fagan tamén os mestres e mestras xunto co alumnado. 

No recadro de “son eu” non se poñerá nada de momento.

2- Recóllense todos os folios e vanse lendo un a un intentando adiviñar de quen se trata e descubriremos que pouco sabemos uns dos outros!

3- Devólvese cada folio ao dono ou dona e agora xa poderemos debuxarnos no centro e/ou rotular o noso nome.

4- Estes folios adornarán a aula durante este trimestre. 

3ª semana: Xogo da autoestima. “ Enchendo o cofre”
Obxectivo: Facernos conscientes de que todos temos cousas positivas e que todos no podemos forzar a buscar o positivo dos demais.

Cada un de nós (incluído os mestres ou mestras que estean nese momento co grupo) deberá pensar que pode regalarlle a cada un dos demais membros do grupo e que sexa do seu agrado. Observaremos os carteis da semana anterior en que nos definíamos a través do que nos gustaba ou non , do que sabíamos facer ou non , do que tiñamos ou non ,... Deberá ser algunha cousa que lle guste facer, ler, escoitar, ...:unha canción, unha foto, unha receita,...Despois de escribilo nun papel métese nunha caixa ou cofre. Reméxese e vanse sacando e comentando en asemblea. 

4ª semana: Normas da biblioteca. A responsabilidade no coidado do ben común.

Obxectivo: Chegar á conclusión de que os bens comúns (os libros da biblioteca, o mobiliario da biblioteca, as papeleiras, as porterías do patio, os farois, os bancos, ...)son de todos e pagados por todos a través das entidades públicas e dos cartos que todos os traballadores e traballadoras aportamos. Como ben de todos, todos debemos coidalos.

 Proposta de traballo: 

Asemblea para debater o tema: de quen son os libros da biblioteca? E os sofás? E os ordenadores? E as papeleiras do patio? E....? Son de ninguén ou de todos?

Se se estragan? Quen merca outras? Quen paga? Con que cartos? Podo ser eu responsable de algo que non é so meu senón de todos?

5ª semana: sen programar 

          No CCP no ceip San Xoán de Filgueira , a 23 de setembro 2008

